
2002an, Euskal Herriko Unibertsitateak erabilera-taldeak jarri 
zituen abian, AZPko langileek euskaraz lan egiteko zituzten 
zailtasunak identifikatzeko eta konponbideak proposatzeko. 
Euskaraz lan egin nahirik, Donostiako Erizaintza Eskolako 
atezainek saiakera berezia egin zuten 2003an eta 2004an. 
Horretarako, hainbat bilera egin zituzten Elhuyar Aholkularitzako 
teknikariek lagunduta. Horrela sortu zen lehenengo materiala, 
atezain guztientzat baliagarria izan zena, ATEZAINOK 
EUSKARAZ izenekoa. 
Material hori erabiliz, 2005etik aurrera hainbat atezain aritu izan 
dira hiru campusetan, liburuxka horretako materialarekin 
trebatzen eta bide batez hornitu eta aberasten, eta horrela sortu 
da, aipaturiko atezain horien guztien laguntzaz, esku artean 
duzuen liburu hau. 
UPV/EHUko Gobernu Kontseiluak onartu berri duen Euskararen 
Plan Gidarian, helburuetako bat jendaurreko lanpostuetan 

hizkuntza-eskakizunak egiaztatu dituzten langile gehiago egon daitezela da, 
eta horietako asko atezainak dira, beraiek baitira UPV/EHUra datozen guztiei 
lehen harrera egiten dietenak. 
Orain liburu gisa argitaratu den material honek lagungarri izan nahi du 
eguneroko lanean euskara erabiltzeko eta izango dituzuen zalantza asko 
argitzeko. Hori dela eta, liburuxka hau landu duten atezain guztiei nire 
eskerrak eman nahi dizkiet, Euskal Herriko Unibertsitatean euskararen 
erabilera bultzatzeko eta UPV/EHU benetako Unibertsitate elebiduna izan 
dadin pauso garrantzitsua eman dutelako. 

Eskerrak eman nahi dizkiegu lan hau gauzatzen lagundu duten atezain 
guztiei, eta bereziki erabilera-taldeetan aritu direnei. Beraien ahaleginik eta 
laguntzarik gabe ezingo genuen “Atezainok euskaraz” hau gauzatu. 

Zure esku ere badago lan hau gehiago osatzea eta 
atezain guztiontzat erabilgarria izatea: kartel-ereduak, 
hiztegian falta diren hitzak... Halaber, atal hauetatik 
kanpo dagoen beste zerbait baldin baduzu eta 
interesgarria dela iruditzen bazaizu, eskertuko dizugu 
helaraztea, ondorengo helbideren batera: 

 
 

Euskara Errektoreordetza 

Gobernu Eraikina 
UPV/EHU 

Sarriena z.g.  48940 Leioa 

Arrate Atxa Arribas 
 UPV/EHUko Hizkuntza Plangintzako teknikaria 

 Telefonoa: 94 6012149  
 e_maila: arrate.atxa@ehu.es 

  
  
 

 
Aldez aurretik, mila esker! 

